
				এই পাতাটির মুদ্রণ সংশোধন করা প্রয়োজন। 
@文8 মোহন অমনিবাস নয়, মোহন, দসু মোহন ছদ্মবেশে এসেছিল। শয়তান আমার সর্বনাশ করে, চলে গেছে। এখনও আপনি স্থির হয়ে চেয়ারে বসে রয়েছেন? আদেশ দিন, দসু্য মোহনকে গ্রেপ্তারের আদেশ দিন।”
আদালত-কক্ষের জনতা মুখর হইয়া উঠিল। বিচারক হতভম্ব পাবলিক প্রসিকিউটরের দিকে চাহিয়া কহিলেন, “আদালত বন্ধ হ’ল। এরকম পরিস্থিতিতে আদালতের কাজ চালানো অসম্ভব। আসামীকে হাজতে নেওয়া হোক।”
আদালত বন্ধ হইয়া গেল। সমবেত-জনতা মোহনের বিষয় উচ্চ কষ্ঠে আলাপ করিতে করিতে বাহিরে আসিতে লাগিল। বিদ্যুদ্বেগে সারা কলিকাতায় এই অভূতপূর্ব ঘটনার কথা ছড়াইয়া পড়িল।
(২২)
বিশল্যকরণী না পাইয়া হনুমানের মুখের অবস্থা কিরূপ হইয়াছিল দেখি নাই, কিন্তু রায়সাহেব অবিনাশ রায় তাহার কৃত্রিম চক্ষু হারাইয়া এতটা পরিমাণে ভাঙ্গিয়া পড়িলেন যে, তিনি যখন সেদিন আদালতের বাহিরে আসিয়া আপন মোটরের জন্য অপেক্ষা করিতেছিলেন তখন র্তাহাকে দেখিয়া ধারণা হওয়া বিচিত্র নহে যে তাহার বয়স গত কয়েক ঘন্টার ভিতর বিশ বৎসর অতিক্রম করিয়া গিয়াছে।
তাহার সম্মুখে মোটর আনিয়া সোফার অপেক্ষা করিতেছিল ; তিনি এরূপ চিন্তাগ্রস্থ হইয়াছিলেন যে, তাহা জানিতেই পারিলেন না। অবশেষে সোফারের কয়েকবার সবিনয় আহ্বানের পর চমক ভাঙ্গিলে, একবার চারিদিকে চাহিয়া মোটর আরোহণ করিলেন এবং নিম্ন স্বরে সোফারকে যাইবার জন্য আদেশ দিলেন।
মোটর উল্কাবেগে ছুটিল। রায়সাহেব মোটরের একটি কোণে ঠেস দিয়া বসিয়া চক্ষু মুদিত করিলেন।
মোটরের গতিবেগ বর্ধিত হইল। অল্পসময় পরে মোটর আসিয়া নিভৃত বাগানের ভিতর প্রবেশ করিল। তিনি কম্পিত পদে মোটর হইতে অবতরণ করিয়া প্রহরী দারোয়ানগণের দিকে চাহিয়া কহিলেন, “যে-কেউ জোর করে ভিতরে আসতে চাইবে তাকেই গুলি করবে। আমি কাউকেই ভিতরে চাই না। আমি একা থাকতে চাই। বুঝেছ ?”
দারোয়ানগণ দীর্ঘ সেলাম করিয়া জানাইল যে, তাহারা উত্তমরূপে বুঝিয়াছে। রায়সাহেব পশ-উত্তেজনায় অধীর হইয়া বাড়ীর ভিতরে প্রবেশ করিলেন। ড্রইং রুমে প্রবেশ করিয়া একটা আলমারীর ভিতর হইতে এক বোতল মদ বাহির করিলেন এবং ছিপি খুলিবার জন্য অপেক্ষা না করিয়া, জানালার গরাদেতে ঠুকিয়া বোতলের মাথাটা ভাঙ্গিয়া ফেলিলেন ; পরে ঢকঢ়ক করিয়া প্রায় এক বোতল মদ মুখে ঢালিলেন।
মোটরের শব্দ পাইয়া ও রায়সাহেবকে ড্রইং-রুমে প্রবেশ করিতে দেখিয়া, রমা দ্বিতল হইতে নামিয়া আসয়া ড্রহং-রুমে প্রবেশ করিতে গিয়া সহসা থমকিয়া দাড়াইয়া পড়িল। তাহার ভ্রাতার জন্য উদ্বেগ, মকদ্দমার ফল জানিবার জন্য উৎকণ্ঠা, সবই নিমেষের ভিতর উবিয়া গেল। দেখিল, রায়সাহেব এক নিঃশ্বাসে মদের বোতলটা শেষ করিয়া সবেগে সেটা দূরে ছুড়িয়া ফেলিতে গেল, কিন্তু ড্রইং-রুমে দ্বারে লাগিয়া তাহ খান খান শব্দে ভাঙ্গিয়া

